Ижтиһад, иттиба‘ және тақлид туралы
Адамдардың келесі іс-әрекет түрлерінің бірімен айналысатын үш санаты болады: 

1) Ижтиһад

2) Иттиба

3) Тақлид

1) Ижтиһад (сөзбе-сөз ‹тырысу›, ‹күш-жігер салу›, ‹ұқыпты-ынталы болу›) – бұл Құран мен Сүннетте тікелей нұсқауы болмаған діни-құқықтық сипаттағы мәселелерді дербес түрде шешу құқығына ие атақты діндар ғалымның іс-әрекеті.  Ижтиһадпен тек араб тілін жетік менгерген, Құран мен оның тәпсірлерін жатқа білетін, Сүннет пен оның түсіндірмесін жақсы игерген және басқа да бір қатар талаптарға жауап беретін адамдар ғана айналыса алады. Ижтиһадпен айналысуға құқығы бар адамды мужтаһид деп атайды. 
2) Иттиба‘ (сөбе-сөз «ілесу», «еру») – діни-құқықтық сипаттағы шешімдерге Құран мен Сүннеттен, сахабалардың бір ауызды келісімінен және ислам ғалымдарының бір ауызды келісімінен (ижма`) келтірілген дәлелдерді қарап шығу және түсіну арқылы ілесе алатын, алайда діни-құқықтық сипаттағы мәселелерді дербес түрде шеше алмайтын адамның іс-әрекеті. Иттиба`пен айналыса алатын адамды муттаби`  деп атайды. 
3) Тақлид (сөзбе-сөз «ұқсау», «еліктеу», «көшіру») – бұл діндарлардың біреуінің  айтқан сөздері мен шешімдерін оның пікірінің әділетті екенін растай немесе теріске шығара алатын Құран мен Сүннетке жүгінусіз сөзсіз басшылыққа алатын адамның іс-әрекеті. Тақлидті ұстанатын адамды муқаллид деп атайды. 
Осы жерде тақлидтің рұқсат етілген және тыйым салынған түрлері бар екенін атап кету қажет. 

Тақлидтің рұқсат етілген түрі

Шейхул-ислам Ибн Таймийя, Аллаһ оны рақым етсін, былай деген: «Мұсылман адам қандай да бір проблемаға жолықса, ол Аллаһ және Оның Елшісі (  бекіткен нәрселердің негізінде  шешім шығарып береді деп сенетін адамынан пәтуа алуға тырысуы қажет. Осы орайда ол өзін қай мазһабқа жатқызатыны маңызды емес. Кез келген мұсылман үшін қандай да бір ғалымға ол айтқан нәрселердің барлығында соқыр түрде ілесу міндетті емес. Сол сияқты кез келген мұсылман үшін ғалымдардың белгілі мазһабына ол олардан талап ететін және оларға хабарлайтын нәрселердің барлығында ілесу де міндетті емес. Керісінше, Аллаһтың Елшісінің ( өзінің (сөздерінен)  басқа кез келген адамның айтқан сөздері қабылдануы да, кері қайтарылуы да мүмкін.  (Мұсылман адам) (қандай да бір мәселе бойынша) шариғи үкімді білуге қабілетті болмаған жағдайда белгілі бір адамның мазһабына ілесуге рұқсат етіледі; алайда шариғи үкімді тақлидтің осындай түріне жүгінбей білуге қабілетті әрбір жеке адам үшін бұл міндетті емес.   Сондықтан да әрбір адам күш-жігері жеткенше Аллаһтан қорқуы және Аллаһ  пен Оның Елшісі ( бұйырған нәрселерін білуі, әрі бұйырылғанды орындап, тыйым салынған нәрселерден қашқақтауы қажет» («Мәжму' Фатауа» («Пәтуалар жинағы»), 20/208, 209). 

I. Тақлидтің тыйым салынған түрі
Ибн әл-Қаййим, Аллаһ оны рақым етсін, өзінің «И‘ләм әл-Мууаққи‘ин» (2/188) еңбегінде  тақлидтің тыйым салынған түрлеріне нұсқап былай деді: «Оның үш түрі бар: (1) Аллаһтың түсіргенінен толығымен бет бұру және өз ата-бабаларына тақлид жасаумен разы болу;  (2) айтқан сөздері қабыл етілетін адам болып табылатындығы сіз үшін белгісіз болған адамға тақлид жасау; (3) (белгілі бір мәселе бойынша) дәлел орнатылған соң және осы орнатылған дәлел тақлид жасалып жатқан адамның көзқарасына қайшы келетіндігі айқын болғаннан кейін де тақлид жасау». 
Шейхул-ислам Ибн Таймийя, Аллаһ оған рақым етсін, былай деген: «Ешкім Аллаһтың Елшісінен ( басқа біреуге ол бұйыратын және тыйым салатын, немесе нұсқайтын нәрселердің барлығында соқыр түрде ілесуіне болмайды. Мұсылмандар ислам ғалымдарының кейде біреуіне, ал кейде басқасына ілесіп, әркез өз сұрақтарын соларға берулері керек.  Егер ілесуші адам қандай да бір нақты мәселе бойынша өзінің дін ұстануына абзалырақ немесе дұрысырақ болып табылады т.с.с. деп санаған  имамдардың біреуінің пікіріне ілесуді шешсе, бұл рұқсат етіледі, әрі Абу Ханифа да, Мәлик те, әш-Шәфи`и де бұған тыйым салынған деп айтпайтын»  («Мәжму‘ Фатауа / Пәтуалар жинағы», 23-том, 382-бет). 

Шейх Сулайман ибн Абдаллаһ, Аллаһ оны рақым етсін, былай деген: «Мүмін адам, егер Аллаһтың Кітабы мен Оның Елшісінің ( Сүннеті оған жеткен болса және ол оларды қандай да бір мәселеге қатысты түсінетін болса, онда ол бұл мәселе бойынша кіммен келіспейтініне қарамастан, оларға сәйкес амал етуі тиіс! Бұл - бізге Раббымыз және Пайғамбарымыз ( міндеттеген әрі осыған қатысты мұсылман ғалымдары бір ауызды келісімде болған нәрсе,  әрі бұған тек кейбір соқыр еліктеушілер мен жүректері қатуланғандар ғана келіспейді.  Мұндай адамдар ғалымдар емес» («Тайсир әл-`Азым әл-Хамид», 546-бет). 

Имам Ахмад ибн Хәнбал, Аллаһ оны рақым етсін,  былай деген: «Хадистің жеткізушілерінің тізбегін және оның сенімділігін білетін адамдардың Суфьян (әс-Сауридің) пікіріне ілесулерін жалғастыра беретіні ерсі-ақ. Ал Аллаһ Тағала: 
 فَلْيَحْذَرِ الذَِّينَ يخَُلفِوُنَ عَنْ أَمْرِهِ أَن تصُِيبهَمُْ فِتْنَة أَوْ يصُِيبهَمُْ عذَاَ بٌ أَلِيمٌ
«Сондықтан оның әміріне қарсы келгендер, өздеріне бір азғыру (фитна) жетуінен немесе жан түршігерлік азап келуінен сақтансын!» («Нур» сүресі, 63-аят), - деді ғой! (Әрі қарай имам Ахмад былай деп жалғастырды:) Сіздер фитнаның не екенін білесіздер ме? Фитна – бұл көпқұдайшылық (ширк)! Өйткені оның айтқан сөздерінің кейбіреулерін қабылдамай қайтарып тастау ауытқушылықтың жүрекке енуіне себеп болуы мүмкін, әрі сөйтіп (адам) опат етіледі».  (Ибн Батта «Әл-Ибана әл-Кубрада» (№97) хабарлаған. Сондай-ақ Абдуллаһ ибн Ахмадтың «Әл-Мәса'илін», 3-т., 135-бетті қараңыз. 

Шейх Абдурахман ибн Хасан, Аллаһ оны рақым етсін, былай деген: «Имам Ахмадтың, Аллаһ оны рақым етсін, бұл сөздерінде адамның оған дәлел жетуден бұрын тақлид етуі айыпталатын нәрсе емес екендігіне нұсқау бар. Алайда айыптауға лайықты адам – бұл оған дәлел жетсе де, өзінің ғалымының сөздеріне (берілгендігі) себепті оған қарсы келуші»  («Фатх әл-Мажид», 2-том, 649-бет).

Сөйтіп, жоғарыда баяндалғанның барлығын қорытындылап, келесілерді атап айту қажет болады: 

1) Мужтаһид белгілі бір мәселе бойынша орынды себептерге байланысты ижтиһад жасауға  қабілетсіз болса, тақлид жасауына болады;

2) Муттаби' және муқаллид екі шарт орындалғанда ғана тақлид жасай алады:  (а) ол қандай да бір мәселе бойынша шариғи қаулыны орынды себептерге байланысты дербес түрде білуге қабілетсіз болған жағдайда болса;  (б) оның тақлид жасайтын адамы өзінің дұрыс көзқарастарымен, шынайы сенімімен, білімдерімен және ижтиһад жасауға деген құқығымен танылған болуы керек; 

3)  оның Құран және Сүннетпен бекітілген дәлелге қайшы келетіні айқын болғаннан кейін тақлид жасауына тыйым салынады;

4) Пайғамбардың ( өзінен басқа бір адамның немесе бір мазһабтың ізінен діни-құқықтық сипаттағы барлық мәселелер бойынша толығымен тақлид жасауға тыйым салынады; 

5) тиісті талаптарға жауап бермейтін және осыған лайықты болмаған адамға тақлид жасауға болмайды. 
Алынған көзі: аль-Альбани, Мухаммад Насируддин, «Описание намаза Пророка ( с самого начала до конца, как если бы вы это видели собственными глазами» / Пер. с араб. Д. Хайруддин; Ред. Абу ‘Умар Салим аль-Газзи. — М.: Издатель Эжаев, 2010.—304 с, - 18-бет

